
Физикалық қасиеттерді дамыту бұрышы 

   Физикалық қасиеттерді дамыту орталығында балалардың қимыл-қозғалыс 

белсенділігін арттыруға арналған доптар, құрсаулар, секіртпелер, кеглилер, массаж 

жолақтары және қимылды ойындарға қажетті құралдар орналастырылған. Балалардың 

денсаулығын нығайтуға, салауатты өмір салтын қалыптастыруға бағытталған жұмыстар 

жүйелі жүргізіледі. 

Коммуникативтік дағдыларды дамыту бұрышы 

    Коммуникативтік дағдыларды дамыту орталығында көркем әдебиеттер, ертегілер 

жинағы, суретті альбомдар, саусақ театры, қуыршақ театры және тіл дамытуға арналған 

дидактикалық ойындар жинақталған. Балалардың сөздік қорын байыту, 

байланыстырып сөйлеу және қарым-қатынас мәдениетін қалыптастыру жұмыстары 

ұйымдастырылады. Ойындар барысында балалар түстерді, пішіндерді, жануарларды, 

көкөністер мен жемістерді атап үйренеді, сөздік қорларын байытып, байланыстырып 

сөйлеу дағдыларын дамытады. Сонымен қатар, балалардың тыңдау, түсіну, сұрақтарға 

жауап беру және өз ойын еркін жеткізу қабілеттерін қалыптастыруға жағдай жасалған. 

    
 

Танымдық және зияткерлік дағдыларды дамыту бұрышы 

   Танымдық және зияткерлік дағдыларды дамыту орталығында логикалық ойындар, 

пазлдар, конструкторлар, математикалық материалдар, табиғат бұрышы және зерттеу 

құралдары орналасқан. Балалар бақылау, салыстыру, зерттеу және тәжірибе жасау 

арқылы қоршаған орта туралы білімдерін кеңейтеді. 

                  



   
 

   
 

Шығармашылық дағдыларды, зерттеу іс–әрекетін дамыту бұрышы 

    Шығармашылық дағдыларды, зерттеу іс-әрекетін дамыту орталығы нда сурет салу, 

жапсыру, мүсіндеу, құрастыру жұмыстарына арналған материалдар орналастырылған. 

Балалардың шығармашылық қабілеттерін дамытуға және зерттеушілік 

қызығушылықтарын арттыруға жағдай жасалған. 

   



Әлеуметтік-эмоционалдық дағдыларды дамыту бұрышы 

Бұл бағыт баланың өз эмоциясын түсінуіне, басқа адамдардың сезімін қабылдауына, 

достық қарым-қатынас орнатуына және қоғамдағы қарапайым ережелерді меңгеруіне 

бағытталады. «Менің көңіл-күйім», «Достық», «Отбасы», «Мамандықтар» бұрыштарын 

ұйымдастыруға болады. Сюжеттік-рөлдік ойындар арқылы балалар дәрігер, тәрбиеші, 

аспаз, құрылысшы, полиция қызметкері сияқты түрлі мамандықтардың қызметімен 

танысып, әлеуметтік рөлдерді меңгереді. 
 

      
 


